
Seduta tat-3 ta' Marzu, 2014 

Numru. 190/2014 

 

 

Il-Pulizija 

(Spettur Silvio Magro) 

Vs  

Sonia Bajada 

 

 

Il-Qorti: 

 

Wara li rat l-imputatazzjonijiet datati 21 ta` Frar, 2014 kontra l-imputata Sonia Bajada ta’ 42 

sena, bint Ronald Bajada u Maria Grazia nee Gallo, residenti “Cobblestones”, Triq Mons. 

Arturo Bonnici, Msida u li ghandha l-karta tal-identita bin-numri 7073(M) fejn giet imputata 

li nhar it-3 ta’ Novembru 2013 ghall-habta tas-18:30 fl-Ajruport Internazzjonali ta’ Malta, 

ikkommettiet serq ta’ proprjeta ghad-dannu ta’ Miller Distributors Limited liema serq huwa 

kwalifikat bil-valur ta’ aktar minn mitejn u tnejn u tletin Euro erbgha u disghin centezmu 

(E232.94) izda anqas minn elfen tliet mija disgha u ghoxrin Euro u sebgha u tletin centezmu 

(E2329.37) u dan ai termini tal-Artikoli 261, 267 tal-Kapitolu 9 tal-Ligijiet ta’ Malta;  kif ukoll 

talli rrendiet ruhha recidiva ai termini tal-Artikoli 49 u 50 tal-Kapitolu 9 tal-Ligijiet ta’ Malta 

permezz ta’ diversi sentenzi definittivi moghtija mill-Qrati ta’ Malta. 

 

Rat l-atti u d-dokumenti ezibiti; 

 

Rat li matul is-seduta tat-3 ta’ Marzu 2014 waqt l-ezami tal-imputata ai termini tal-

Artikolu 392(1) u 370(4) tal-Kodici Kriminali, hija wiegbet li kellhiex oggezzjoni li l-kaz 

taghha jigi trattat bi procedura sommarja; 

 

Rat ukoll li l-Avukat Generali ta’ l-kunsens tieghu bil-miktub sabiex il-kaz jigi trattat bi 

procedura sommarja kif jidher minn fol 7; 

 

Rat ukoll li waqt l-ezami tal-imputata ai termini tal-Artikolu 392(1)(b) tal-Kodici Kriminali, 

hija wiegbet li hija hatja tal-imputazzjonijiet kollha migjuba kontra taghha 

inkondizzjonatament; 

 

Il-Qorti wissiet lill-imputata bl-aktar mod solenni rigward il-konsegwenzi tal-ammissjoni 

taghha u wara li taghta ftit taz-zmien sabiex anke tikkonsulta mal-Avukat taghha u 

tiddeciedi jekk hix sejra terga lura minnha, l-imputata wiegbet li hija inkondizzjonatament 

hatja tal-imputazzjonijiet migjuba kontra taghha; 

 

Peress li l-imputata ammettiet l-imputazzjonijiet kollha migjuba kontra taghha, fic-

cirkostanzi tal-kaz il-Qorti tqis li dawn huma sodisfacentement pruvati.  Ghalhekk, meta 

qieset kont tac-cirkostanzi kollha ta’ dan il-kaz, il-Qorti ma tistax hlief tiddikjaraha hatja 

f’dan il-kaz. 

Limitatament ghall-fini biex tkun tista tikkalibra l-piena, il-Qorti semghet ix-xiehda ta’ 

Charmaine Brimmer, rapprezentanta ta’ Miller Distributors Limited mnejn irrizulta li r-res 

furtiva giet kollha rekuperata u ritornata.   

 

Semghet it-trattazzjoni tal-Partijiet; 

 

Ikkunsidrat : -  

 

Il-Qorti rat li l-imputata ikkoperat mal-Pulizija u ammettiet il-htijiet taghha fl-aktar stadju 

bikri tal-proceduri penali mossi kontra taghha.  Pero hadet konjizzjoni wkoll tal-fatt li l-

imputata hija plurirecidiva fir-reat ta’ serq.  L-ahhar wiehed gie kommess ftit wara li kienet 

ghadha kif skontat sentenza ta’ prigunerija ta’ disa xhur ghal reat ta’ serq!   

 

Fil-fehma tal-Qorti, l-imputata jidher li ghandha diffikultajiet serji biex jirnexxielha 

tikkolloka l-hajja taghha fis-socjeta minghajr ma tirrikorri ghal, u tinkorri fir-reat ta’ serq.  

Huwa evidenti li d-diversi sentenzi ta’ liberta kondizzjonata jew prigunerija effettiva ma 

halla ebda effett ta’ riforma jew deterrent fuq l-imputata li baqghet tippersisti fl-istess 

tipologija ta’ reat – cioe r-reat ta’ serq.  Tant li kif kienet ghadha kif harget mill-Habs 

ikkommettiet reat iehor : guarda caso ta’ serq.  Dan juri pattern ta’ mgieba li huwa indikattiv 

ta’ kondizzjoni jew kondizzjonijiet ta’ natura psikologika li din il-Qorti temmen li ghandhom 

jigu indirizzati. 

 

Din il-Qorti hadet konsiderazzjoni tas-sentenza tal-Qorti tal-Appell Kriminali fl-ismijiet “Il-

Pulizija vs George Farrugia” datata 18 ta’ Jannar 2001 fejn dik il-Qorti kienet innutat li anke 

fil-kaz ta’ persuna ta’ eta` mhux zghira u li forsi hija recidiva, tista’ titfacca fil-hajja ta’ dik il-

persuna “a window of opportunity” li permezz taghha ikun jista’ jinkiser ic-ciklu ta’ 

kundanni u ta’ prigunerija.   

 

Wara li qieset bir-reqqa dak kollu mistqarr aktar il-fuq, bhal dik il-Qorti, din il-Qorti lesta li 

tiehu r-riskju u li minflok terga tikkundanna lill-imputata ghal piena ohra ta’ prigunerija, bi 

hsiebha li tqeghda taht ordni ta’ probation bl-obbligu li l-imputata titqieghed taht ordni ta’ 

trattament u kura biex il-kondizzjonijiet li ghandha l-imputata (possibilment il-kundizzjoni 

ta’ kleptomanija, istituzzjonalizzazzjoni u kondizzjonijiet ohrajn ikunu jistghu jigu 

dijanjostikati) jibdew jigu trattati barra l-konfini tal-Facilita Korrettiva ta’ Kordin, fejn 

donnha l-imputata ghamlet l-almu taghha biex terga tispicca meta kkommettiet dan ir-reat.  

Il-Qorti wissietha li din id-decizjoni tehtieg impenn serju minn naha taghha stess billi ssegwi 

l-ordinijiet kollha li jkunu imposti fuqha u tghin ruhha tinqala’ mic-ciklu vizzjuz li dahlet 

lilha nnifisha fih u taghraf thares il-quddiem.  Din il-Qorti rat li fis-sentenzi precedenti 

taghhom, dawn il-Qrati, ghar-ragunijiet ohra validi taghhom, ma tawx dan ic-cans lill-

imputata li qed jigi moghti minn din il-Qorti.  Naturalment issa jispetta lill-imputata taghraf 

tuza tajjeb din l-opportunita.  Fin-nuqqas issa ma jkollha ebda skuza li ma inghatatx il-

possibbilita mill-Qrati li tqum fuq saqajha u thares il-quddiem bl-ghajnuna ta’ professjonisti.  

Il-konsegwenzi ta’ eghmilha minn issa l-quddiem tafhom kollha u taf issa x’ghandha 

tistenna mill-Qrati jekk terga tiddelinkwi. 

 

 

 

Decide : -  

 

Ghaldaqstant, wara li rat l-Artikoli 17, 261(c), 267 u 279(a) tal-Kodici Kriminali fuq l-

ammissjoni taghha stess, qeghda ssib lill-Sonia Bajada, recidiva f’delitti, hatja tal-

imputazzjonijiet kollha migjuba kontra taghha; izda peress li hija tal-fehma li fic-cirkostanzi 

jissussistu l-elementi rikjesti mill-Ligi Artikolu 7(2)(5) tal-Kapitolu 446 tal-Ligijiet ta’ Malta, 

ai termini tal-Artikolu 7(1) tal-Kapitolu 446 tal-Ligijiet ta’ Malta il-Qorti qeghda tpoggi lill-

hatja Sonia Bajada taht Ordni ta’ Probation ghal perjodu ta’ tliet (3) snin millum kif ukoll 

qeghda tqieghda taht ordni ta’ trattament ai termini tal-Artikolu 412D tal-Kodici Kriminali, 

u dan bil-ghan li ma jkunx hemm ripetizzjoni ta’ reati simili nonche sabiex teghleb il-

kondizzjonijiet mentali u psikologici li tidher afflitta minnhom l-imputata, b’dan li ghal dan 

l-iskop qeghda tordna li l-istess Sonia Bajada titqieghed taht is-sorveljanza ta’ Ufficjal tal-

Probation, kif ukoll taht il-kura ta’ Psikologu u Psikjatra indikati lilha mid-Direttur tas-

Servizzi tal-Probation u Parole, li ghandhom ikollhom dawk is-setghat kollha mehtiega 

sabiex iwetqu din l-Ordni ta’ din il-Qorti, nonche li jaghmlu dawk l-ezamijiet kollha 

mehtiega fuq il-hatja Sonia Bajada nonche jippreskrivu dawk it-trattamenti u/jew kura u/jew 

programmi kollha li jkunu mehtiega biex Sonia Bajada teghleb b’success il-kondizzjonijiet 

psikologici li tidher afflitta minnhom, liema ordnijiet huma soggetti ghall-kundizzjonijiet 

elenkati fid-digrieti moghtija illum stess u annessi ma din is-sentenza u li jifformaw parti 

integrali minnha. 

Ai termini tal-Artikolu 7(7) tal-Kapitolu 446 tal-Ligijiet ta’ Malta u tal-Artikolu 412D tal-

Kodici Kriminali, il-Qorti fissret lill-Sonia Bajada bi kliem car u li jinftiehem, l-effetti tal-

ordni ta’ probation u trattament kif ukoll tal-kondizzjonijiet kollha elenkati fid-Digrieti 

annessi ma’ din is-sentenza u li f’kaz li tonqos milli tikkonforma ruhha ma’ dawk l-ordnijiet 

u dawk il-kondizzjonijiet u/jew f’kaz li taghmel reat iehor tul it-terminu tal-ordni ta’ 

probation, tista tinghata sentenza ghar-reati li taghhom tinstab hatja b’din is-sentenza, 

nonche l-konsegwenzi li jistghu jigu sofferti f’kaz ta’ nuqqas t’adezjoni mat-termini tal-ordni 

tat-trattament hawn fuq imsemmi. 

 

Ai termini tal-Artikolu 7(8) tal-Kapitolu 446 tal-Ligijiet ta’ Malta, il-Qorti tordna li kopja ta’ 

din is-sentenza u tal-ordni ta’ probation u trattament moghti bid-Digrieti ta’ llum stess 

ghandhom jigu trasmessi minnufih lid-Direttur tas-Servizzi ta’ Probation u Parole sabiex 

jassenja Ufficjal tal-Probation, Psikjatra u Psikologu biex ikunu responsabbli ghas-

sorveljanza, dijanjozi, kura u trattament ta’ Sonia Bajada. 

 

L-Ufficjal tal-Probation assenjat ghandu jirrapporta bil-miktub lill-Qorti kompetenti bil-

progress tal-imsemmija Sonia Bajada kull sitt (6) xhur. 

 

 

 

< Sentenza Finali > 

 

---------------------------------TMIEM--------------------------------- 


